
Varala§ aigek,

(Lasse oudeb nummari).

Dak guokte testamenta &al-
laga cajetet Cielggaset, atte Je-
sus lee goeidno audogasvutti bhuok
sieloidi. I lek guttege sera nam-
ma addujuvvum mdnam ala areb-
go Jesus, gutte jecas addi varra
oaffaren Golgata dieva alde buok
mailme suddoid oudast. Daid &al-
lag sanid lebbijik Ibmel manak
ouddan nuftgo vuonces maidai
lebbe su soajaides.
apostal Paulus: Moft su ala osko
arebgo guttege l@, gi sarned,
osko boatta gulu bokte, mutto
gulla boatta Ibmel sane bokte.

Rakis usteb, ale hilgo goas-
sege Jesus bovddim jiena, ja ale
buossod vaimod, go su varra e-
vangelium sarneduvvu kristalazaid
njalme bokte! Gutte osko ja oa-
masta su varra oaffar aldsis bes-
tujubmen. sust loe suddoi anda-
gassi addujubme, @llem ja audo-
gasvuotta, ja son oamasta Basse-
vuoina vaimostes, gutte duodasta
min vuoinain, atte mi lep lbmel
manak. Nuftgo apostal Johannes
ceelkka: ,Ibmel Vuoigna duodasta
min Vvuoinain, atte mi lep Ibmel
manak.“

Rakis usteb, ale vaSot ja hil-

go goassege kristalazaid! Jos don .
dam dagak, de don hilgok Jesus

maid. Gnla usteb, go Saulus lzi
matkudemen Damaskusi doarra-
dallam varas Jesusa mattajegijid,
de birra baittujavvui son ovtain
¢uovggasin, ja Jesus jed sarnoi
almest vuolas sudnji: Saul! Saul!

Nuft caelkka

manne doarradalak don mu? I

son sarnom: Manne doarradalak-

mu mattajegjid; mutto son celki
naft: manne doarradalak don mu?
Dast mi Cielggaset arvvedep, atte
gutte doarradalla ja hilggo Ibmel
manaid, son doarradalla ja hilggo
Jesus jecas.

Barggop ustebak, vagjoleket
cuovggas siste dam bale go Cuov-
gas l® gavdnamest, gal soaitta
farga dat aigge boattet, atte son
rotte erit su Cuovgas min lutte,
Jos mi su hilggop, de boatta seev-
njadvuotta ja hevvanebme. Gula
Jusus sanid Judalazaidi, maid son
celki sigjidi: ,Geca din dallo
digiidi avdden guddujuyvu.* Ja
buok le ollaSuvvam sin ala, dai-
nago si hilggo Cuovggasa, nuft le
sin dallo S8addam avddenen sikke
rumasdlazat ja vuoinalazat. Si lek
gukka aige leema3 golggosis birra
mailme — rumaslazat, ja vuoina-
laZat lee fastain sin vaimo lemas
ja le ain smvdnjadvuodast ja a-
gala8 hevvaneme siste. Dastgo i
Ibmel rangas maidege nuft garra-
set ®rebgo dam, go su armo e-
vangelium hilggojuvvu.

Dast loapatam daid sargasta-
gaid ja caelkam vaimola3 deervuo-
daid buok kristalas vieljaidi ja
oabbaidi, gudek dollek ,,Nuortta-
naste.‘

Laggovuonast, 11. juli 1915.
Johannes Samuelsen,

Manne jugak don?

Jos jerrujuvvu olbrmust: Man-
ne jukka son!? de satta vasteduv-
vut: Saddam varas likkolebbun,

friabun, aibmo Sadda alebun
birra — - —.

Jugidvuoda ilo sagjai ouddan
divvo apostal dam: ,,Devddujuv-
vujeket Vuoinain.” Dat adda dam
aleb alme, dat adda dam ilo,
mast olmus i goassege dolka,
dam ilo mi bista agalaZat.

Mutto @erak vastedek: Mi juk-
kap, damditi go mi jukkambzev-
dest deivvap olbmuid, g=iguim
mi sattep sarnot ja illodet ovtast.

Jukkambavdest loakta dat
geppis sardnom ja buttesmaettom
illo burist. Mutto dak olbmuk,
gek lek devddujuvvum Vuoinain,
»sardnuk guttegguimidasasek sal-
maiguim ja gitoslavllagiguim ja
lavllot ja dukkoraddat Hearra ou-
dast.“ Si Coagganek dam birra,
mi adda ellemi fanin ja gievrra-
vuoda ja illoda singuim, geeina le
semma alla albme ja semma
doaivvo boatte Cuvggis aige har-
rai. Meraladvuotta satta let buor-
re, mutto darbaduvvu maidai juo-
ga @ra. Dat darbaSuvvu dat rif-
tes servvevuoda miella ja dat rif-
tes viellja miella.

Olmus satta oaZZot gacaldak-
ki: ,,Manne jugak don?‘ goalmad
vastadusa: ,,Damditi go @®llem l»
nuft sevnjad ja lossad — mi oc-
cap jedditusa ja vajaldattujume!*

,»Ceelkket alelassi Tbmeli ja
Accai gitosa buok dingaid oudast
min Heerramek Jesus Kristus nam-
mi,* celkka Paulus. Gost Kristus
osko gavdnu vaimoin, dobbe ep-
padus i mate valddet bagjelgieda,
dobbe olmus i darbas dam, mi
ovta oanekaS aige satta jaskodat-
tet bakfasa. Dast diettep mi, at-
te buok saddijuvvu dam almalas
ACest devddem varas Vuuoinain,

su

¢ Denodakvuonast.
Bivdam saje min rakis Nuort-
tanastai dai sanidi.

Olbmuk ellek dervvam dabe.
Dal le gollam gukkis aigge dam
rajest go mon manemu’ breva
leem Callam Nuorttanastai, im ob-
ba muitege Sat, man gukka lee3
dam rajest. Gal aigge manna jot-
telet ja jabmem lakkana farga.
Dam gal diettep, atte - jamolaZak
lek buokak: mutto @p dade am-
bo diede gal. Dam ap diede, goas
Heerra ravgad min erit dabe dam
moraslegest. Vare lif¢imek buo-
kak garvvasak su ouddi loaidas-
tet, goas Heerra ravkka min erit.

Gal soames nuorakad beetta-
talla dam mailbmai ain. Vuoi, al-
let rakis noorak gecéa dam mail-
malas Zabbesvutti, di massebetet
dam buoremusa! Muittek boares
sarnedegji ravvagid, aliet duolma
- daid julgidedek vuollai!

Gal dabege nuorak wuccan
jurddelek sielosek ala. Oavddo le
akked @®llet dai nuorai gaskast.
Vanhemak savvek ja rokkadallek
manaidesek oudast Ibmel aécai,
Gula vanhemid~ njuoras rokkusi!
Ja farga lee baive loappa lakka,
farga boatta Jesus viezzat moar-
sis erit dabe dam morad mail-
mest, gost Ibmel manain le he-
dek ja vaiddalusak. Viellja vaid-
dal vielljasis hedes ja oabba oab-
basis, ja nuft jeddijek gutteg-
guoimesek ja daina lagin bissok
buok ovtast. Vaiko l®Zzap mi
dat manemud olbmuk, gek galg-
gap oaidnet dai fastevuodai maid
birra Jesus le celkkam ma-
nemus aige merkaid.

Vare buok nuorak liféi dalle
osko siste, de liféi havske oaid-
net dai dobbe alme garddemest.
Loapadassi ollo dervauodak buok
Ibmel valljejuvvumidi gukken ja
lakka. De @llet dervvam dam
Israel baiman Hezerra Jesus haldoi
ja rokkadallet mu oudast!

A I G

Hr. redakteral!

Dal bivdam saje ,,Nuortta-
padtai‘ ja aigom vehad haladet
dinguim di De@no veerrolivned olb-
mak, gudek cokkabetet veerroliv-
negest, epet daide di dovddat da-
la3 mu dilalagvuoda buokak. Moai
ledne guokte boares buocce olb-
mu. Must leemad3 buoccuvuotta
juo bagjel jage, ja jes maidai leem
buocagoattam juovlai aige. Im
oaine ovtage deervas baive. Im
sate maidege barggat. Dal le juo
juli manno, im lek vela fidnam
bivddosajest, ige laek obba doaiv-
voge. Moadde mano lem ga®éica-
lam luosa bivddet, mutto fertti-
jim damge heittet, go im 3at sat-
tam. Ja daddeke viSaidek mu ala
nuft ollo vero bigjat — vidadlok-
kai kruvna — ovta boares buoc-
ce olbmu ala.

Dat boatta dast, go olbmu3
lee nuorra ja deervas, de i muite,
atte deervasvuotta lee dat stuora-
mus addaldak Ibmelest aigalazat.
Dalle le olmus arvok, virkkoi ja
riggis; mutto go dat nokka, dalle
nokka buok. Al oidnu Sat olb-
mukge @ige ustebakge eece B&at.
De la jeraldak, gost galgga rat-
ta boattet mudnji? Gi galgga mu
biebmat, daida D@no vaivaSkassa,
mi gongga guorosvuodast, dego
guoros farpal daihe Deeno girkko-
biello. Im diede goabban l®7za
dat digjidi, gudnen vai hepaden.

Must lee okta nuorra bacée-
gussa — ovta have guoddam —
vuovddet, gutte ostis.

Deervuodak must buok blade
doalledi gukken ja lakka; mutto
erinoamacet Dorskadvuona fulkidi,
ja gudek assabetet daina birrasin.

P. M. Vestertanast.

HEdnambruvka.

Cali jottecapatagje Kulsland,

Norga lavdnjemuoldda-barggo
le sikke fabrikalazat ja maidai
daid enkal dalobuigid lutte vald-
dam ilola8 ouddan®me dai mane-
mus guoktelok’ jage. Dat daro-
la3 jeegge-s@rvve bajasCuvgge, at-
te go 1900 dulse legje 15 lavd-
njemuoldda-fabrikak, mak jakka-

- sajat bargge 80,000 ballo, gavd-

nujek dal 60 stuorab fabrikak,
mak jakkasaZat fabrikerijek 300,
000 ballo -— 50—60 kilosazak —
vuovddem varas. Smaveb asatu-
sak — lavdnjemuolddaservek l=
arvo mielde 300. Dak. barggek
daihe rakadet arvo mielde 300,
000 kubikmeter lavdnjemuolda —
50—70 kilosajaid — @®nad jeca-
sek adnui. Dat satta nabbo reke-
nastut oktibuok 6—700,000 ballo
lavdnjemuoldda. Dasa boatta dat
lavdnjemuoldda, mi barggujuvvu
dalobuigin duobbe dabe rika miet-
ta. Dam @dnagvuoda mi @p die
de, mutto dat salta lat burist
lika ollo.

Fabrikak rekenastek kr.1,70
ballost fria dolvvujuvvum lagamug
jernbanestationai. Lavdnjemuolda
scervek, mak @i presse lavdnje-
muolda ja duSse fievredek oaneh
matkid, haket halbabut. Dalobuoi-
gek, mak jeta barggek sin lavd-
njemuoldasek, sigjidi maksa dat
dudse jecasek bargo.

Mi aiggop mannel getadet,
atte dat barggo gannata hui bu-
rist, ja atte lavdnjemuoldda Il
okta daina vigtigemus vejoladvuo-
dain @dnambruvkai ja dam ouda-
nzbmai.

*®

Lavdnjemuolda dwmrvasla3 mavsola3-
viotta.

Si gudek lek alggam adnet lavd-
njemuolda navetin ja staljain, dittek
man dat lee huorre goikesen doallat
ja lieggas omidi, ja moft aibmo nave-
test, mi ouddal lei bacta ja dervas-
meettom, dal anededin lavdnjemuolda,
le 3addam buttes ja goikes. Lavdnje-
muoldda 1 bajasgese du3de laktas,
mutto maidai @ra bagadvuodaid. '

Buokak diitek, atte aive buttes
aimost matta okta slle heegalad doala-
tet jedas buttesen ja dsrvasem, ja ai-
vestassi dat dervas gussa daihe savea
matta juksat alla mielkaivuoda.

Navetin, gost i adnu lavdnje-
muoldda, 3adda aibmo buttesmeettom,
d. d. c. dievva mirkola3 sistdoallegas-
sin, mak Lettijek haega-fungsjonerim,
lossodek miela ja uceudek berramlus-
to omin. Dam dilalasvuoda vuolde
tuovvo davalazZat, atte omin wuccana
mielkke, bierggo ja ullu.

Ja olbmuk, mak galggek stellet
gusa! I ima3, atte navetstelleg daggar
dilaladvuoda vuolde, Sadda doaimatuv-

vut dievasmoeettomet ja stuora geerg-
gadvuodain. Navetbiga i lek sembo
go olmus songe. Son datto nuft oa-
nekad aige go vejolad leet dam haiso
aimo siste. Oamek 3addek funet dik-
fojuvvat, omid avkke uccan — tapa
g8adda bonde. I obba imas, atte nuft
harvvak dal dattok stellet gusa. Sivva
ovta oasest lee bonde jecas.

Lavdnjemuolda s@stevadvuoda
mavsoladvuotta.

Lavdnjemﬁoldda vilggis-samna-
lest l& dat dievaslemus botkotam gas-
kaoabme i gavdnud. Dat bajasnjam-
ma 10—16 geerde su jeGas deddo lak-
tasin. Bajasnjamman fabmo boatta
muolda goikisvuodast, manditi dat
diedostge bagjana. Erinoama8 buorre
lavdnjemuoldda sistisdoalla gidda 18
%0 Cace, go dat le Cuppujuvvum ja
goikkaduvvum nuftgo lavdnje.  Har-
vejuvium muoldda le vaddes 3addat
nuft goikes, ja dat bajasnjairma dava-
laZat dus3e bele duom ektoi. Dat
boatta dast. man ollo dat le muold-
daluyvam. Made ®mbo dat le muold-
daluvvam, dade ucceb bajasnjamman
fabmo. Seastevadvuoda dafhost juksu-
juvvujek golbma avkaladvuoda daina
atte riftes lavdnjemuoldda adnujuvvu:
A Vuost satta dam bokte Gokkijuv-
~ vut buok govddo gilva, mi muddoi
dudda, ja mast le mossta oaddeger-
dad nuft stuora mavsoladvuotta go
mukkest.

Lavdnjemuoldda varjal gilvvaga
massemest su famos ja varjala dam
juokke lakai buoremusat. Buok mav-
solad stoffak 3addek eembo geeppas
buorranet ja dugjujek jottelet. (Mon
oaiveldam gilva gmllarest daihe vie-
sost).

Lavdnjemuoldast smgotuvvuin
gilva lee geppadeppo cuovkkanet ja
dat riggoda ednama, erinoamadet
saddo — daihe lairasdnam. maina lse
muoldda sistdoallo, mi fast laseta ced-
nama gilvadoalle ja @accedoalle famo.

(Lasetuvvu).

[ ek buorre et redaktora,

Redaktora fidno min aige le ok
ta vaddes fidno. Redaktora lee dego
stuoradiggevlhmak, ei si lsk buokaid
miela mielde oktage. Okta savva duog-
gar bilta sisa bladdai ja nubbe fast
mi su milli liko, ja jos guktoi bittai

Guovddag®ino samek
bottek olgus lavvoCoaggalmasast, maid sardnejotte Furevika lee doal-
lam duoddarest.
Guovddageeino samek lek buok visSalemusak , Nuorttanaste* doal-
Nuft lee Guovddagwinost ja Macest dal 80 doallek. Maidai olg-

lat.

gozdnam samin lek @nad oasse Guovddagaino

,,Nuorttanaste.*

samek, mak dollek

valdda de 3adda naggo dai &alli gaski
ja gal de i vailo stoffa bladdai, ja
dat gutte fertte dam naggo orostet,
lee redaktora je3, gutte saje addi al
gost. De mana3assi a33e galda redak-
tora ala. Nuft oidnu davja darogiel
bladin mannamen, ja manga darogiel
blade redaktera le dam jagege 3ad-
dam vela laga a3e vuollai, go lee saje
addam heivemttom bittaidi, maid fast
gudneangeres olbmuk lek ulggam oc-
catallat.

Maidai dam blade redaktera dovd-
da dam semma, atte i leek buok aigid
buorre let buokaid miela mielde. Man-
ga have fertte son Gokkat gietta gallo
vuostal ja smiettat, maid son galgga
dakkat dai sdnag @allagiguim, mak
bottek ja lossa mielain fertte son mut-
tom breevaid diktet orrot sisavaldde-
mest bladdai. Farga la naggo osko-
Seerdaid birra, maid muttom &dallek eei
jeGage adde buok aigid, farga duom
ja dam gudne ala &uocce &ala, mi
maidai i leek avken daihe buristsivdna-
dusan.

Okta redaktera fertte leet okta
daggar olbmuin gutte dietta maid son
dakka ja guite gierdda gittos ja lait-
tus.

Stuora buollem Altast.

Bossegoppest lesma8 gieskad stuora
buollera. 11 viste le buollam. Va-
hag lee 125,000 kravna. Jos soaldak-
veeka Altengasrdast i leem boattet Gas-
kadam vakken, de 'lei obba Bosse-
goppe buollek, go biegga lei.

Dolla beesai luoves Kjelsberga
garddemest ovta parafin  vuo83amap-
parata gaedeld.

Streika Girkkonjargast.
500 hargge streikejek Girkkonjargast
damditi go okta bargge eritbijutalai
fuolatesvuoda diti. Lee gal oktavuotta!

Rektor Qvigstad Tromsast
lee jottemen studerim tuvra Sameced-
nam vuonain.

Bakka gesse.
Suoidne3addo, mi lei alggam nuft
burist, 3adda dal orostet dam bagjel-
meralad goikke baka diti ja lagjo
fertle algget dallanaga ouddalgo gied-
dek bullek,

Kistrandast
l® boccidam bahas 3ivit davdda. Amta-
spire doavter lee dokko mannam,

KEdnag stuoradiggeolbmak

oidnujek eritceelkkemen sin  ammate-
sek boatte valgi.
Veesta-Samesxdnam  stuoradigge-

olmai i oidnu gal eritceelkkemen ja
mon jakam, atte i berrip stemumit
su ala damge valgast; dastgo son |l
manga dinga oudedam stuoradiggest

dam 3 jage sisa, mak lek jorram
Samesednami  buorren, erinoamadet
bagjesednamidi,

A O K

Tyfus Mehammanest.
Mehammanest lee alggam bahas tyfus
davdda. Moaddes lek juo jabmam.
Geeidnobarggo la ferttim orostattujuv-
vut. Damragjai 25 fattitallam.

Okta jakke dam 23 juli lei,
go Osterrika-Ungarn geiggi  Serbiai
dam soatte Gallaga, mi buvteti mailme
soade.

Sokkar ja maksimalhaddek.
Provianteringskommission lee dal big-
jam Cuovvovad maksimalbhaddi sokka-
ri: Oktagros: Farin 56 evre kilo,
crushed 60, rafinade tablettak ja top-
pasokkar 62 evre.
68 evre,

Kommissiona le sisacastam arvo
mielde 15,000 tons sokkar Ruotarikast
— 6 miljon kravna oudast.

95 neitrale skipa billaduvvam.
Englanda finansesekretera diedeta, at-
te 95 neitralaskipa lee dam ragjai bil-

laduvvam tuiska minain ja tuiska
soatteskipain. — Ja Norga i lek uc-
cemusat decivatallamn.

Englandi ruo3a moniguim.
Nordenfjeldske lastadampa »Nidelvene
lae gieskad mannam Englandi monne-
lastain Arkangelest.

Yuoivashadde
Sameeednawmest lae dal allanam dam
gullameettos allahaddai 72 evre litar.
Ja ain gilvotallek vuoivas oastek.

Goikkeguolle hadde lee dal juo
bagjel ovta kruvna kilost. Gal dal

juo gannata lset fiskar.
»Nuorttanaste« dam

J .k
OS l 2be. jakkebeellai, daihe

maidal vajaldattam maksemest, de le
vela aigge; mutto ale fal maned.

Sadde dallanaga 50 evre ja
bladde lee du. Odda abonnentak o3-
Zok mannam jagasd juovllanummar ja
vassam jakkebsele nummari nuftguk-
ka go oplaga bista.

le3 vela dinggum

Detalj 62, 66 ja |

Mailme-soatte.

Tuiskalas lie birggemattos.
Ruossa oazzo swmlggai.
TuiskalaZak lak vuoittam obba
Polen. Okta olles ruo8a arme dud3a-
duvvum. Nordfrontast le valddumn
27,000 ruoda fangan gaskal Njemen ja
Weichset 41,000 ja maddemu3 Polast

50,000 — oktibuok 118.000 fanga.
I oru lseme buorre rudsi ja dat laga-
mu8 boatte aigge almostatta fwera
maid. Areb dam 118,000 lee vel tui-

skalad gieskad valddam 6,000 fangan
ostfrontast. Tuiskalad lakana jernbane-

linja- Warschau — Petrograd, ruo3a

oaivvegavpuga. TuiskalaZaid fabmo
oro leme doagjemettos.
Maidai Osterrikalazak vuittek

ruosain; mutto Italialazak leek valddam
1500 gsterrikalaza fangan.

Tuiskalag ain sadde soames raf-
hala8 @dnam, maid swmrvest maidai
dada skipa bodnali.

Tuiskala8 rakada jedas ain buor-
rebut aimosoattai. — :

Amerika ja Tuiskalanda gaska-
vuotta i lek vela Cielggam riftes lakai

Issoras likkotesvuotta

lze dapatuvvam Chicagost daggobokte,
atte okta deedno-dampa »Eastland« lae
gobmanam ja 1200 olbmu dusdge. Di-
laladvuotta lei hirbmadla§ ja nissoni
heette-cuorvvomjiedna havkaduvvui ca-
cest. 500 lika lee juo gaduuwm. Dam-
pa alde legje oktibuok 2500 olbmuk,
ja likkotesvuotta dapatuvai 6 minutast.
Dampa gobmani go ila ollo olbmuk
manne nubbe bellai. Kaptzina ja
vuostasgstivramanne leba arresterijuv-
yum.

Girkkonjarga streika
lee nokkam ja barggo fast alggam,

Stuora streika Ruo3azdnamest.
11,000 bargge statverkstedain le heeit-
tam barggamest Petrogradast.

Frankrika

soatte olgusgoluk le dal 70 miljon
francs bezivvasaZat. Okta fransklad le
rekenastam, atte 1 august, jage max-
nel go Tuiskalanda diedeti Ruo3aced-
nami soade, l® soatte naksam daid
soattefievredeegje famoidi uccemusat
duode ja vittagavcaklokkai milliarder
francs.

Diedatusak!

Vuoleduvvom haddai.

A. Larsen samegiel nuittalus gir-

je nBwivve-Alggo* vanvddujuvvu dal

80 erei, porto 5 era. Min kommissio-
neruk, bigjek dam muittui.

Girje satta dingujuvvat mu bokte

A. Larsen,
Repparfjord, Finmarken.

Odda girjek!

»BIBALA OAPPO OAMEDOVDO
BIRRA.« Hadde 25 evre frimerkak
ja girje boatta fria poastast. Dam gir-
jest lee 60 sido.

Darogiel girje » VORE BRODRE
LAPPERNE¢, 96 sido ja manga go-
va, mast maidai m?)n midon bargid
govak, maid servest maidai Lunja
rokke ja »Nuorttanastec. redaktora
govva. Dat darogiel girje muittala
Same mi88on bargo birra Samemdna-
mest algo rajest dam ragjai. Dam
girjest guvdnu maidai Sami apostal
Thomas von Westen govva. Hadde
30 evre frimerkak, fria poastas sad-
dijuvvam. — Daggar dinggum-braevak
@l mana portofria poastast. Dinggu
dallanaga ja @ale: 5 :

Nuorttanaste ekspedition,
Korsfjorden, Altenfjord.

Guovddageino skuviaruta,

-

Cakcaskuvla algga vuostarga 20.
september 1915, ‘

Bagjesamiskuvla daihe dalvve-
skuvla algga vuostarga 3ad januar
1916

Vanhemak berrijek jeda diettet
ja muitost adnet manai age. Dat i
leek mikkege vuttivaldetatte adid atte
si el diede leego manak skuvlagedne-
gasak. Juokke manna le skuvlageed-
negas go lee devddam 8 jage. Ja dat
las vanhemid gednegasvuotta diettet

gous manna le skuvlagednegas.
*

Skuvlaolbma Aarseth forslaga mielde
le skuvlastivca valddam @uovvovad
ovtaradalag merradusa:

Boatte aigest aiggo skuvlastivra
sakkotet 1 kruvnain juokke bmivvai
juokke manast mi skuvla marneda.
Dat maksa healbbadumid gidda 10
beeivvai.

Guovddageeino skavlastivrast, 2°/5—15.

Jacobsen,
formand.

Prenttejayvum «Nuorttanaste« prenttimrak-
kanusast Korsfjord’ast



